
				এই পাতাটির মুদ্রণ সংশোধন করা প্রয়োজন। 
রাজা ও রানী
হৃদয়ের কাছাকাছি পাই তোমাদের । বাল্যাসখা, রাজা বলে ভুলে যাও মোরে, একবার ভালো করে করো অনুভব বান্ধবহৃদয়ব্যাথা বান্ধবহৃদয়ে । দেবদত্ত । সখা, এ হৃদয় মোর জানিয়ো তোমার ।
কেবল প্ৰণয় নয়, অপ্ৰণয় তব সেও আমি সব’ অকাতরে, রোষানল লব বক্ষ পাতি— যেমন অগাধ সিন্ধু আকাশের বীজ লয় বুকে ।
দেবদাও, সুখনীড়মাঝে কেন হানিছ বিরহ ? সুখস্বৰ্গমাঝে কেন আনিছ বহিয়া হাহাধবনি ? দেবদত্ত । সখা, আগুন লেগেছে। ঘরে,
আমি শুধু এনেছি সংবাদ- সুখনিদ্রা দিয়েছি। ভাঙায়ে । বিক্রমদেব । এর চেয়ে সুখস্বপ্নে
মৃত্যু ছিল ভালো । দেবদত্ত । ধিক লজ্জা, মহারাজ,
রাজ্যের মৃত্যুর চেয়ে তুচ্ছ স্বপ্নসুখ বেশি হল ? বিক্রমদেব । যোগাসনে লীন যোগিবর
তার কাছে কোথা আছে বিশ্বের প্রলয় ? স্বপ্ন এ সংসার । অর্ধশত বর্ষপরে আজিকার সুখদুঃখ কার মনে রবে ? যাও যাও, দেবদত্ত, যেথা ইচ্ছা তব । আপন সাস্তুনা আছে আপনার কাছে । দেখে আসি ঘূণাভরে কোথা গেল রানী ।
বিক্রমদেব ।
তৃতীয় দৃশ্য মন্দির পুরুষবেশে রানী সুমিত্ৰা । বাহিরে অনুচর
সুমিত্ৰা । জগৎ-জননী মাতা, দুর্বলহাদয়
তনয়ারে করিয়াে মার্জনা । আজি সব পূজা ব্যর্থ হল- শুধু সে সুন্দর মুখ পড়ে মনে, সেই প্ৰেমপূৰ্ণ চক্ষু দুটি, সেই শয্যা-পরে এক সুপ্ত মহারাজ ।

